
Ulluunerani paaqqinnittarfinni periusissiatut pilersaarusiaq pillugu § 37 
naapertorlugu apeqqummut akissut  
 

 

 
Asasara Peter Olsen, 

 

Inatsisartut suleriaasaat naapertorlugu apeqqutinnut qujanaq. Apeqqutigineqartut 
tullinnguuttuni akissuteqarfigissavakka.     

 

 

Apeqqut 1: Ulluunerani paaqqinnittarfinni atorfinitsitsinernut, ilinniartitaanernut, 

pikkorissaaqqinnernut ilinniarsimasunillu sulisunik attassiinnarsinnaanermik 

qulakkeerinninnissaq  anguniarlugu periusissiatut iliuusissatullu pilersaarutissaq qaqugu 

naammassineqassava? 

 

 

Akissut: Siunissamut isigaluni pisariaqartitat aallaavigalugit ulluunerani 

paaqqinnittarfinni atorfinitsitsinernut, ilinniartitaanernut, pikkorissaaqqinnernut 

ilinniarsimasunillu sulisunik attassiinnarsinnaanermik qanoq qulakkeerinninnissaq 

siunertaralugu  periusissanut iliuuserisassanullu pilersaarummik saqqummiussinissamik 

UKA 2016-imi Naalakkersuisut peqquneqarput. 

 

Naalakkersuisut naatsorsuutigaat, periusissiaq immikkoortoq siulleq 2017-ip 

naalernerani naammassineqarsinnaassasoq.  

 
 

 
Inussiarnersumik inuulluaqqusillunga  

